
（一）严郑公宅同咏竹
唐·杜甫 
绿竹半含箨，新梢才出墙。
色侵书帙晚，阴过酒樽凉。
雨洗娟娟净，风吹细细香。
但令无翦伐，会见拂云长。

（二）又呈吴郎
唐·杜甫
堂前扑枣任西邻，无食无儿一妇人。
不为困穷宁有此？只缘恐惧转须亲。
即防远客虽多事，使插疏篱却甚真。
已诉征求贫到骨，正思戎马泪盈巾。

（三）和裴迪登蜀州东亭送客逢早梅相忆见寄
唐·杜甫
东阁官梅动诗兴，还如何逊在扬州。
此时对雪遥相忆，送客逢春可自由？
幸不折来伤岁暮，若为看去乱乡愁。
江边一树垂垂发，朝夕催人自白头。 

（四）《茅屋为秋风所破歌》（节选）
安得广厦千万间，大庇天下寒士俱欢颜，风雨不动安如山！
呜呼！何时眼前突兀见此屋，吾庐独破受冻死亦足！

（五）《自京赴奉先县咏怀五百字》（节选）
朱门酒肉臭，路有冻死骨。

（六）《将赴成都草堂途中有作先寄严郑公·其四》（节选）

新松恨不高于尺，恶竹应须斩万竿。

其他作品参考推荐：《太子张舍人遗织成褥段》、《丽人行》、《竹》、《古柏行》等

